
Arnaldo Otegi EHko bozeramaileak 
esan duenez, EHk «Madrilgo Gober­
nuari aurre egiteko eskuak luzatuak 
dizkio» Juan Jose Ibarretxe EAEko 
jarduneko lehendakariari. 

Gazte erakunde berria Irunean sortu 
zen joan den larunbatean. Nazio erai­
kuntzan egin dezaketen ekarpen one­
na gazte mugimendu nazionala osa­
tzea dela deritzote. 

EUSKAL HERRIA 
a, sare publikoko 

-en beldur 

Hizkuntz premia berezia duten ikasle­
ak sare publikoko ikastetxe jakinetan 
biltzean, zentro horiek ghetto bihur­
tzeko arriskua dagoela ohartarazi du 
EAEko Arartekoak. 

Gamesa enpresak 100 bidaiari baino 
gehiagoko hegazkinen merkatuan 
sartu nahi du, eta horretarako Airbu­
sekin negoziatzen ari da. 

2001. Odisea Miramonen ekitaldian 
Euskadiko Orkestra Sinfonikoko talde 
bat ariko da Teknologi Elkartegiko 
aretotik, eta beste talde bat beren 
egoitzatik. 

Vermeer XVII. mendeko margolaria­
ren lanetan inspiraturiko ikuskizun 
poetikoa eskainiko du gaur Legaleon 
T taldeak Kursaalean. 

Ez dirudi itxita EHUko krisiak 
Manuel Montero EHUko errektoreak irudi baikorra eman 
nahi izan zuen atzo, eguerdian eginiko Gobernu Batzorde 
zailaren ostean. «Babes sendoa daukat eta are sendoagoa 
izango dut», azaldu zuen. Kargutik kendutako lau errekto­
reordeen auzian zio politiko eta presio akademikorik ez 
dela izan argitu nahi izan zuen, eta talde kohesiorako zail­
tasunak eteteko mugimendua izan dela gaineratu. Errekto­
reak bost errektoreorde berrien izena eman zuen, eta krisia 
itxitzat jo nahi izan zuen. Alabaina, atzo bertan Bizkaiko 
campuseko sei dekanok talde kritikoa eratu zuten, eta 
errektorearen lana «gertutik» segituko dutela ohartarazi. 
Bizkaiko campusak EHUn duen pisua ikusita, ez dirudi kri­
sia itxi den seinalea denik talde hori osatu izana, eta, gaine­
ra, aurrerantzean, luparekin behatuko da Monteroren lana. 

Espetxea eta gaixotasuna 
Gaixotasun larria pairatzen ari den Benjamin Ramos pre­
soa aske gelditu zen atzo. Osasun arrazoiengatik preso 
hau kaleratzeko ekinbideak aspaldian hasita zeuden bai­
na gaixotasuna nabarmen larriagotzen zela ikusirik bere 
abokatuek zigorraren etetea eskatu behar izan zuten bide 
azkarragoa zelakoan. Fiskalak kontra egin arren epaima­
haiak onartu du askatzea. Kasu hau gaixo dauden preso­
en egoeraren isla da, hots, askotan pairatzen duten zigor 
erantsiaren adibide bat gehiago. Gaixotasunak diagnosti­
zatzeko arazoak, konfiantzazko medikuaren kontsulta 
izateko eragozpen eta debekuak, ebakuntzak egiteko 
zailtasunak, trasladoetan jasaten duten tratua ... maizegi 
gertatzen dira Espainia eta Frantziako espetxeetan. 

Egunkaria 2001 eko ekainaren 23a 

Atzerapausoa Mendebaldeko 
Saharan 
Kofi Annan NBEko idazkari nagusiak alboratu egin nahi 
ditu azken 26 urteotan Mendebaldeko Sahararen eskubi­
deen alde egin diren ahaleginak, eta batik bat, orain 12 urte 
abiatu zen bake prozesua. Autodeterminaziorako errefe­
renduma biltzen ez duen proposamena azaldu du: Sahara 
autonomoa izatea datozen bost urteetan, baina Maroko­
ren menpe. Rabateko Gobernuaren nahia beteko du Anna­
nek horrela, hark ez baitu inola onartu nahi Mendebaldeko 
Sahara askea. Polisarioak, ordea, berehala esan du atzera­
pausoa dela, eta ez duela inola onetsiko proposamena. PO­
lisarioak armak utzi zituen bake prozesua hasi zenean, bai­
na borrokari eutsi egingo diola esan du. 

EAEko selekzioa, Eusko 
Jaurlaritzaren gomendioz 
Euskal selekzioen aldeko urrats guztiak dira txalogarriak, 
jakina, baina gainditu beharreko oztopoak itzelak dira. 
Ofizialtasuna lortzeko nazioarteko zenbait erakunderen 
araudia aldatu beharko litzateke, eta hor eskua sartzeko 
aukera gutxi dugu. Urratsak pixkanaka egin behar dira, 
baina sendo, eta badirudi Eusko Jaurlaritza zuhurregi jo­
katzen ari dela. Atzo aurkeztu saskibaloiko selekzioa EA­
Eko jokalariekin soilik osaturik dago, «Jaurlaritzaren go­
mendioz», esan du Gonzalo Casado Federazioko buruak. 
Oraingoz, Iparraldeko eta Nafarroako jokalarien gaia 
alde batera uzteko eskatu zaie. Noiz arte, eta zergatik? 


